
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  2013  ԹՎԱԿԱՆԻ  ՊԵՏԱԿԱՆ  ԲՅՈՒՋԵՈՒՄ,   ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ  2012  ԹՎԱԿԱՆԻ  ԴԵԿՏԵՄԲԵՐԻ  20-Ի  N 1616-Ն  ՈՐՈՇՄԱՆ  ՄԵՋ  ՓՈՓՈԽՈՒԹՅՈՒՆՆԵՐ  

 «Հայաստանի Հանրապետության բյու​ջե​տա​յին համակարգի մասին» Հայաս​տա​​նի Հան​​​​րա​պետության օրենքի 19-րդ հոդ​վածի 3-րդ կե​տին և «Հա​յաս​տանի Հան​րա​պետության 2013 թվականի պետական բյուջեի մա​սին» Հա​յաս​​տա​​​նի Հան​​​​րա​պետության օրենքի 11-րդ հոդվածի 10-րդ մասին համա​պա​տաս​​խան Հա​​​յաս​տա​​նի Հանրապե​տութ​յան կառավարությունը    ո ր ո շ ու մ   է.

1. Հայաստանի Հանրապետության 2013 թվականի պետական բյուջեում կատարել փո​փո​խություններ և վե​րա​​բաշխում, ինչպես նաև Հայաստանի Հան​րա​պե​տու​թ​յան կառա​վա​րու​թ​յան 2012 թվականի դեկտեմ​բե​րի 20-ի «Հայաստանի Հան​րապետության 2013 թվա​կա​նի պետական բյուջեի կա​տա​րումն ապա​հովող միջոցառումների մասին» N 1616-Ն որոշ​​ման մեջ կատարել փոփոխություններ՝ հա​մաձայն NN 1 - 3 հավելվածների:

2. Հաստատել սույն որոշման N 3 հավելվածի համաձայն բյուջետային ծախսերի գոր​ծա​​​ռական դասակարգման 04 բաժնի 02 խմբի 04 դասի «02.Ոռոգման ծառայություններ մա​տուցող ընկերություններին ֆինանսական աջակցության տրամադրում» և 04 բաժնի 02 խմբի 04 դասի «06.Ոռոգում ջրառ իրականացնող կազմակերպություններին ֆինանսական աջակցության տրամադրում» ծախսային ծրագ​րերով ավելացված բյուջետային հատկա​ցումների բաշխումն ըստ ջրօգտագործող​նե​րի ընկերությունների, համաձայն N 4 հավել​վածի: 
3. Հայաս​տա​​նի Հան​​​​րա​պետության հանրային ծառայությունները կարգավորող հանձ​նա​​ժողովի որոշմամբ սահմանված «ՀայՌուսգազարդ» փակ բաժնետիրական ընկերության կող​մից սպառողներին վաճառվող բնական գազի և «Հայաստանի էլեկտրական ցանցեր» փակ բաժնետիրական ընկերության կողմից սպառողներին վաճառվող էլեկտրական էներ​գիա​յի համար նոր սակագների ս.թ. հու​լիսի 7-ից ուժի մեջ մտնելու հետ կապված` 
1) հանրակրթական, երեկոյան, հա​տուկ և մաս​նա​գիտացված հանրակրթական ուսում​նա​կան հաս​տատություններում առաջացող լրացուցիչ ծախ​սերի ֆինան​սա​վոր​ման նպա​տա​կով Հա​յաս​​տանի Հանրապե​տու​թ​յան տարածքային կառա​վար​ման և Հա​​յաստանի Հան​րա​պե​տության կրթու​թյան և գիտության նա​խա​րա​րու​թյուններին, Հա​յաս​տա​նի Հանրա​պե​տութ​յան մարզպե​տա​րան​ներին` Հայաստանի Հան​րա​պետության 2013 թվա​կա​նի պե​տական բյուջեով նախատեսված Հայաստանի Հան​րա​պե​տու​թ​յան կառավարության պա​հուս​​տա​յին ֆոնդից հատ​կաց​նել 325,579.9 հազ. դրամ (այդ թվում` 2013 թվա​կանի ինն ամսում` 38,205.8 հազ. դրամ) համաձայն N 5 հա​վել​վածի.
2) համայնքային բյուջետային հիմնարկներում և համայնքի բյուջեից ֆինանսավորվող համայն​քա​յին ոչ առևտրային կազմակերպություններում գումարների վճար​​մամբ պայմա​նա​վոր​ված առա​ջա​ցող լրացուցիչ ծախ​սերի ֆինան​սա​վոր​ման նպատակով համայնքների նպատակային հատ​կա​ցում​ներ (սուբվենցիաներ) տրամադրելու համար Հա​յաս​տանի Հան​րա​պե​տու​թ​յան տարածքային կա​ռավարման նախարարությանը և Հայաստանի Հան​րա​պե​տու​թ​յան մարզպետարաններին` Հա​յաս​տանի Հանրապետության 2013 թվականի պե​տական բյուջեով նախատեսված Հայաստանի Հան​​րա​պե​տու​թյան կառա​վա​րու​թ​յան պահուս​տա​յին ֆոնդից հատկացնել 275,416.7 հազ. դրամ (այդ թվում` 2013 թվականի ինն ամ​սում` 110,166.7 հազ. դրամ) բյուջետային ծախսերի տնտե​սա​գի​տական դասա​կարգման «ըն​թա​ցիկ սուբվենցիաներ համայնքներին» հոդվածով, համաձայն N 6 հավելվածի:  

4. Սահմանել, որ սույն որոշման N 5 հավելվածով հատկացվող գումարների տրամադրման վրա չեն տա​րածվում Հայաստանի Հանրա​պե​տության կառավարության 2003 թվականի դեկտեմ​բե​րի 24-ի N 1937-Ն որոշման դրույթները:

5. Սույն որոշման NN 3, 5 և 6 հավելվածներում նշված մարմինների ղեկավարներին` սույն որո​​​շումից բխող` Հայաստանի Հանրապետության կառավարության 2012 թվականի դեկ​տեմ​​բերի 20-ի «Հայաստանի Հանրապետության 2013 թվականի պետական բյուջեի կա​տա​րումն ապա​հովող միջոցառումների մասին» N 1616-Ն որոշման NN 11 և 12 հավել​ված​նե​րում փո​փո​խու​թ​յունների մասին, 15-օրյա ժամկետում, տեղեկացնել Հայաստանի Հանրա​պե​տու​​թ​յան ֆի​նանսների նախարարությանը: 

6. Հայաստանի Հանրապետության փոխվարչապետ, տարածքային կառավարման նա​խա​​րարին` սույն որոշման N 5 հավելվածով Հայաստանի Հանրապետության տարած​քային կառավարման նախա​րարությանը տրամադրվող գումարները հատկացնել Երևանի քաղա​քա​պետարանին, որպես պետության կողմից Երևան համայնքի ղեկավարին պատ​վիրակ​ված լիազո​րու​թյունների իրականացման ֆինանսավորում, բյուջետային հատկա​ցումների գլխա​​վոր կարգադրիչի իրավունքները վերապահելով Երևանի քաղաքա​պետարանին, պայ​մա​​նով, որ կապահովվի Հայաստանի Հանրապետության կառավա​րության 2012 թվականի դեկ​տեմբերի 20-ի «Հայաստանի Հանրապետության 2013 թվականի պետական բյուջեի կա​տա​րումն ապահովող միջոցառումների մասին» N 1616-Ն որոշման 14-րդ կետի 1-ին են​թա​կե​տի « ա » և  « բ » կետերով ամրագրված պահանջների կատարումը:

7. Հա​յաս​տանի Հան​րա​պե​տու​թ​յան տարածքային կառավարման նախարարին և Հա​յաս​տանի Հան​րա​պե​տու​թ​յան մարզպետներին` հիմք ընդունելով Հա​յաս​տանի Հան​րա​պե​տու​​թ​յան կա​ռա​վարության 2006 թվականի նոյեմ​բե​րի 16-ի N 1708-Ն որոշման պահանջը, հա​մայնք​​ներին սուբ​վեն​ցիաները տրա​մադ​րել համա​պա​տաս​խանաբար Երևանի քաղաքա​պետա​րա​նի և հա​մա​պա​տաս​խան մարզի համայնքների հետ կնքված սուբվենցիայի տրամադրման մասին պայ​մանագրի հի​ման վրա:

8. Հա​յաս​տանի Հան​րա​պե​տու​թ​յան մարզպետներին` հիմնավորված հաշվարկների հիման վրա` համաձայնեցված Հա​յաս​տանի Հան​րա​պե​տու​թ​յան տարածքային կառավարման նախա​րա​րի հետ բաշխել սույն որոշման N 6 հավելվածով հատկացված միջոցներն ըստ առանձին համայնք​նե​րի, այդ մասին տեղեկացնելով Հայաստանի Հանրապետության ֆինանսների նախարա​րու​թյանը: 

9. Հայաստանի Հանրապետության տարածքային կառավարման նա​խա​րարության ջրային տնտեսության պետական կոմիտեի նախագահին` մինչև 2014 թվականի փետրվարի 15-ը Հա​յաստանի Հանրապետության ֆինանսների նախարարություն ներկա​յաց​նել 2013 թվականի 2-րդ կի​սամյակում ջրօգտա​գոր​ծող​նե​րի ընկերությունների, «Սևան-Հրազ​դան​յան ջրառ» և «Ախուրյան-Արաքս ջրառ» փակ բաժնե​տի​րա​կան ընկերությունների կողմից փաս​տա​ցի սպառած էլեկտրա​էներ​​գիայի քանակների վերա​բե​րյալ տեղեկատվություն` անհրաժեշտության դեպ​քում ճշգրտում​ներ կատարելու նպատակով: 

10. Սույն որոշումն ուժի մեջ է մտնում պաշտոնական հրապարակման օրվան հաջորդող օր​​վանից:

ՀԻՄՆԱՎՈՐՈՒՄ

«Հայաստանի Հանրապետության 2013 թվականի պետական բյուջեում, Հա​յաս​տանի Հանրապետության կառա​վա​րու​թյան 2012 թվականի դեկտեմբերի 20-ի N 1616-Ն որոշ​ման մեջ փոփոխություններ կա​տա​րելու և գումար հատկացնելու մասին» 
ՀՀ կառավարության որոշման նա​խա​գ​ծի ընդունման
1. Անհրաժեշտությունը. ՀՀ կառավարության վերը նշված որոշման նախագծի (այ​սու​հետ` Նախագիծ) ըն​դու​նու​մը պայմա​նավորված է ՀՀ հանրային ծառայությունները կարգա​վո​րող հանձնաժողովի (այսուհետ` Հանձնաժողով) ս.թ. հունիսի 7-ի որոշմամբ (այսուհետ` որոշում) «Հայ​Ռուս​գազ​արդ» փակ բաժ​նե​տիրական ընկերության կող​մից սպառողներին վա​ճառ​վող բնական գազի և «Հա​յաս​տանի էլեկտրա​կան ցանցեր» փակ բաժնետիրական ըն​կե​րու​թյան կողմից սպա​ռողներին վա​ճառվող էլեկտրական էներ​գի​ա​յի համար սահ​ման​ված նոր սակագների (այսուհետ` նոր սակագներ) ս.թ. հու​լիսի 7-ից ուժի մեջ մտնելու հետ կապ​​ված պետական և տեղական ինքնա​կա​ռա​վար​ման համա​կար​գում բյու​ջե​տա​յին ծախ​սե​րի կա​տարումն ապահովելու հա​մար բյու​ջե​տա​յին հատ​կա​ցում​ներ նախա​տե​սե​լու ան​հրա​ժեշ​տու​​​թ​յամբ:

2. Ընթացիկ իրավիճակը և խնդիրները. ՀՀ 2013 թվականի պետական բյուջեի և հա​մայնքների բյուջեները կազմվել են հիմք ընդունելով մինչ Հանձնաժողովի որոշ​ման ընդու​նու​մը բնական գազի և էլեկտ​րա​կան էներ​գի​ա​յի վաճառքի գործող սա​կա​գնե​րը: Նոր սա​կա​գ​նե​րի վերաբերյալ Հանձնաժողովի որոշման ընդունմամբ պայմա​նավորված պե​տա​​կան և տե​ղա​կան ինք​​նա​​կա​ռա​վար​ման համակարգում առաջացող լրացուցիչ բյու​ջե​տա​յին ծախ​սե​րի կա​տար​ման հա​մար պետական և համայնքների բյուջեներում հատ​կա​ցում​ներ չեն նախա​տես​ված:

3. Տվյալ բնագավառում իրականացվող քաղաքականությունը. Նախագիծը չի նա​խա​տեսում տվյալ բնագավառում իրականացվող գործող բյուջետային քաղաքականության փո​փո​խութ​յուն:

4. Կարգավորման նպատակը և բնույթը. Նախագծի նպատակն է Հանձնաժողովի որոշմամբ սահմանված նոր սակագների ս.թ. հու​լիսի 7-ից ուժի մեջ մտնելու հետ կապված պե​տական և տեղական ինքնա​կա​ռա​վար​ման համակարգում բյուջետային ծախ​սերի կատա​րումն ապա​հո​վելու համար բյու​ջե​տա​յին հատկացումներ նախատեսումն է: Նշվածը առա​ջարկ​վում է իրա​կանացնել ՀՀ 2013 թվականի պե​տա​կան բյու​ջե ստաց​վե​լիք լրա​ցուցիչ եկա​մուտ​ների հաշվին ՀՀ կառավարության ս.թ. հունիսի 27-ի որոշմամբ ավելացված ՀՀ 2013 թվականի պետական բյուջեով նա​խա​տես​ված ՀՀ կառա​վա​րության պահուստային ֆոնդի գումարի նվազեցման շուրջ 2.5 մլրդ դրամով և այդ գումարը համապատասխան այլ ծախսային ծրագրերի միջև բաշխման միջոցով:
5. Նախագծի մշակման գործընթացում ներգրավված ինստիտուտները և անձիք. Նա​​​խագիծը մշակվել է ՀՀ ֆինանսների նախարարության կողմից և նախագծի մշակման գործ​​​​​​​ընթացում այլ ինստիտուտներ և անձիք չեն ներգրավվել: Հասարակությունը սույն որոշ​ման նախագծմանը նույնպես չի մասնակցել: Նախագիծը նախապես ուղարկվել է բոլոր պե​տա​կան մարմիններին (ամփոփաթերթը կցվում է):
6. Ակնկալվող արդյունքը. Նախագծի ընդունմամբ պայմանավորված ակնկալվող արդ​յունքը` նոր սակագների ուժի մեջ մտնելու արդյունքում ընթացիկ տա​​րում պետական և տե​ղա​կան ինքնա​կա​ռա​վար​ման համակարգերում առա​ջացող լրա​ցու​​ցիչ բյուջետային ծախ​սե​րը ՀՀ 2013 թվականի պե​տական բյուջեում նախատեսումն է և դրանց իրակա​նա​ցման համար ան​հրաժեշտ ծավալով ֆի​նան​սա​վոր​ման աղբ​յուր​​նե​րի առանձնացումն է: 

ՏԵՂԵԿԱՆՔ
Իրավական ակտն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին 
Նախագծի ընդունումն ՀՀ 2013 թվականի պետական բյու​ջեի եկամուտների և ծախ​սե​րի ավելացմանը չի հանգեցնում, իսկ հա​մայնք​ների բյուջեների եկամուտները և ծախսերը` կավելանան 0.28 մլրդ դրամով:  

ՏԵՂԵԿԱՆՔ

Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին
Նախագծի ընդունումն այլ իրավական ակտերում փոփո​խութ​յուն​ների կամ լրացումների ան​հրաժեշտություն չի առաջացնում: 

ՏԵՂԵԿԱՆՔ
Նախագծի մշակման ժամանակ օգտագործված իրավական ակտերի մասին
Նախագծի մշակման համար կիրառված իրավական ակ​տերն են` 
- ՀՀ հանրային ծառայությունները կարգավորող հանձնաժողովի 2013 թվականի հունիսի 7-ի որո​շու​մը, 

- «Հայաստանի Հանրապետության բյուջետային համակարգի մասին» ՀՀ օրենքը,
- «Հայաստանի Հան​րա​​պե​տու​թյան 2013 թվականի պետական բյուջեի մասին» ՀՀ օրեն​քը,
- «Իրավական ակ​տե​րի մա​սին» ՀՀ օրենքը, 
- ՀՀ կառավարության 2012 թվականի դեկտեմբերի 20-ի «Հայաստանի Հան​րապետության 2013 թվականի պետական բյուջեի կա​տա​րումն ապա​հովող միջոցառումների մասին»               N 1616-Ն որո​​շու​մը:






